
НАЌШИ ВАСОИТИ АХБОРИ ОММАИ ЉУМЊУРИИ 
ТОЉИКИСТОН ДАР ЗАМОНИ МУОСИР    

 
       Тољикистони соњибистиќлол бо вуљуди мушкилињои иќтисодї ва душ-
ворињои зиндагии рўзмарра дар эъмори љомеаи демократї, њуќуќбунёд ва дуня-
вї ќадамњои устувор мегузорад. Васоити ахбори омма чун як рукни муњими љо-
меаи демократї дар њаёти иљтимої ва сиёсии мамлакат наќши муњим дошта, 
дар замони тасарруфу тањољуми фарњангї, раќобати иттилоотї ва њимояи ман-
фиатњои ватану миллат новобаста аз мансубияташон ба њизбу созмонњо, 
шахсони људогона дар тарбияи мардум дар руњияи худшиносї, худогоњї, ватан-
дўстиву ормонњои миллї сањми арзанда мегузоранд. Кормандони расонањои 
хабарии Љумњурии Тољикистон бо дарки масъулияти баланди шањрвандї ва 
манфиатњои умумимилливу умумибашарї ба инъикоси хаќќонии воќеаву 
рўйдод, тањлили дигаргунињои иљтимої ва тањаввулоти љањони муосир машѓул 
гардида, дар њаллу фасли масоили доѓи љомеа ва таъсир ба афкори сиёсии омма 
аз тамоми имконияту восита истифода мебаранд, ки бешак дар боло рафтани 
сатњи маърифати мардуми Тољикистон наќши муњим мебозад (1).  
      Конститутсияи (Сарќонун) Љумњурии Тољикистон озодии баёну матбуотро 
кафолат дода, фаъолияти мунтазаму муназзами васоити ахбори оммаи кишвар 
дар ќонунњои Љумњурии Тољикистон «Дар бораи матбуот ва дигар воситањои 
ахбори омма», «Дар бораи телевизион ва радиошунавонї», «Дар бораи њуќуќ-
њои муаллиф ва њуќуќњои марбут ба он», «Дар бораи табъу нашр» заминаи 
устувори њуќуќї пайдо кардааст. Бинобар натиљагирии яке аз созмонњои бону-
фузи байналмилалї – «Хабарнигорони бидуни марз» дар таъмини озодии 
матбуоти Тољикистон дар соли 2012 байни 165 мамлакати дунё дар мавќеи 95- 
ум ќарор гирифта, дар байни љумњурињои Осиёи Марказї љои аввалро ишѓол 
кардааст. Чунин натиља аз як тараф нишон медињад, ки васоити ахбори оммаи 
Тољикистон мавќеи худро дар сиёсат мустањкам ва назаррас намудааст. Аз 
дигар тараф васоити ахбори омма дар бунёди љомеаи шањрвандї, демократї, 
њуќуќбунёду дунявї њиссагузор буда, њар як рўйдодњои сиёсї ва иљтимоиро 
воќеї ва њаќќонї инъикос намояд. 
     Сиёсати имрўзаи Тољикистон нисбати матбуот ба он равона карда шудааст,  
ки васоити ахбори омма проблемањои сиёсї - иљтимої ва иќтисодиро бо риоя 
намудани ќонуну одоби рўзноманигорї баррасї намояд, зеро расонањои хабарї 
дар кушодани чигилњо муаммоњо, оштинопазирии норасогињои сиёсї-иљтимої, 
ќонуншиканї, бюрократї ва ноўњдабароии роњбарони људогонаи идораву 
корхона ва ѓайра масъуланд.  

      Суханронии Президенти мамлакат Эмомалї Рањмон дар мулоќот бо зиёиёни 
мамлакат (марти соли 2004) ва бо маќомоти њифзи њуќуќ бахшида ба 80- 
солагии Прокуратураи љумњурї тасдиќи гуфтањои болост: «Имрўз матбуот 
њамќадами њаёт ва љузъи хеле муњиму људонопазири љомеаи озоду демократии 
мо буда, таъмини  фазои интихоби дурусти мавќеъ имкониятњои васеъ муњайё 
месозад» (2).  
       Васоити ахбори омма дар воќеъ як нерўи тавоноест, ки метавонад садди 
роњи сар задани њамагуна њаводиси номатлуб бошад. Љомеаи навини  Тољикис-
тон дар назди  васоити ахбори омма вазифањои навро гузоштааст, ки бе машва-
рати тарафайн ва диди амиќ ба субот расонидани он афкори заифе, ки аллакай 
дар баъзе кишварњо зуњур ёфта ба зиддияти байни тамаддунњо равона шудааст, 
амал намуда аз ривољи чунин равандњои носолими сиёсиву фарњангї љилавгирї 
намояд. Матбуот, ки оинаи рўзгор аст, набояд ба майдони ѓаразу кина ва  
њангомаљўї табдил дода шавад. Фаъолияти он низ набояд ба тезутунд кардани 
вазъи сиёсиву психологии љомеа равона гардад. Аз њар камбуди љузъї  бо 
муболиѓањои беасос њангома сохта, љомеаро ба самти нодуруст њидоят кардани 
расонањои хабарї амали холисонаву ватанпарастона намебошад.                   
       Тадќиќи масъалаи наќши васоити ахбори оммаи Љумњурии Тољикистон 
дар давраи истиќлолият актуалї ва талаби замон мебошад, зеро бо баробари 
соњибистиќлол гардидани Тољикистон сохтори воситањои ахбори оммаи ЉТ 
ба дигаргунињои љиддї ва муаммоњо рў ба рў гардид ва масоили таъсири 
масс-медиа ба раванди сиёсии љомеа, мизони муносибати он бо сиёсат 
зарурати пажўњиши жарфтари ВАО-ро таќозо менамояд. 

Барои дарки моњияти васоити ахбори омма даќиќ кардан лозим аст, ки 
мафњуми ВАО чиро ифода мекунад. Пеш аз њама, ВАО рўзнома, маљалла, 
барномањои телевизион ва радио, кинодокументалистика, интернет ва дигар 
шаклу воситањои чопу нашри ахбори оммавиро пањнкунанда мебошанд. 

ВАО љузъи таркибии системаи сиёсии љомеа мањсуб ёфта, фаъолияти онњо  
мањсули таъсири  муњими љамъиятї - сиёсї дорад, чунки хусусияти ахбори  ба  
хонандаву шунаванда равона  карда  шуда,  муносибати онњоро ба воќеият ва 
ба самтњои фаъолияти иљтимої  муайян месозад. Кулли сиёсатшиносон  бар он 
аќидаанд, ки ВАО на танњо хабару иттилоъ медињад, балки инчунин ѓоя, аќида, 
таълим, барномањои сиёсии муайянро  тарѓиб мекунад ва бо ин дар идоракунии 
њаёти иљтимої ширкат меварзад. Васоити ахбори омма  фикру аќоиди љомеаро 
ташаккул дода, дастуру барномањои  муайяни иљтимої ва боварии мардумро ба 
вуљуд оварда, инсонро бо ин роњ ба амалу њаракати муайян водор месозад. 

Дар љамъияти демократї ва давлати њуќуќбунёд њар як шањрванд њуќуќи 
ќонунї дорад, ки оиди воќеаву њодисоти дохили мамлакат ва берун  аз он 
иттилоъ дошта бошад. Чунон ки дар аксар тадќиќотњо зикр мегардад ва аз 
таљрибаи бойи њаётї бармеояд, бе озодандешї демократия нест, бе демократия 
озодии баён. Дар навбати худ озодии баён ва демократияро бе  матбуоти  озоду 
мустаќил тасаввур кардан  ѓайриимкон аст. ВАО дар ин маврид дар баробари 
дигар  љузъиёти системаи демократї, ба мисли парламент, маќомоти   иљроияи 
њокимият ва судї мустаќил  меистад. Аз ин љост, ки ВАО-ро њамчун «њокимияти 
чањорум» ном мебаранд. Ибораи образноки мазкур њокимиятеро ифода 

мекунад, ки дорои хусусиятњои  ба худ хосу  мўъљаз буда, ба шохањои дигари 
њокимият (ќонунгузор, иљроия ва судї) мушобењ нест. Чист ин хусусияти хос? 
Пеш аз њама, ин њокимият ноаён аст. Вай  ягон хел маќомотњои ќонунгузор, 
иљроия ва судии ба худ тобеъ надорад. ВАО наметавонанд фармон дињанд, ва-
зифадор намоянд, љазо ва ё ба љавобгарї кашанд. Яроќи ягонаи онњо сухан, 
овозу тасвир, ки иттилоъ ва ё хабари муайянро ифода мекунад, яъне  њодиса, 
бањс, тасдиќ ва ё инкори воќеа, бањо додан ба амалу рафтори шахси алоњида,  
гурўњи одамон, њизбњо, ташкилоти љамъиятї, њокимият ва ѓайра мањсуб меёбад. 
Матбуот ба љамъияти озод  њамчун оина  хизмати бебањо мекунад, зеро љомеа 
хешро дар оина хубтар мешиносад. Мављуд набудани  чунин «оина» љомеаро ба 
нестї  њидоят мекунад. Таърих гувоњ аст, ки  њама сарварони (лидер) режими  
тоталитарї, ки акси худро дидан намехостанд, ќисмати бад доштанд. 

Васоити ахбори омма дар љомеаи демократї, бо обу ранги бадеї гўем, 
бояд ќутби нисбат  ба њокимият  аз љињати  диалектикї муќобил  истода  бошад, 
на ин ки њамчун воситаи таблиѓотї. Ба принсипи  зерин амал кардан корест 
мушкил. Ба он на танњо  журналистон, балки  кулли љомеа низ бояд одат намо-
яд. Чї тавре, ки таљриба нишон медињад, ин раванди мураккаб ва ранљур-
кунанда аст. Зикр кардан кофист, ки њокимияти доро ВАО-ро пай дар пай 
сарзаниш менамояд, онро «матбуоти аз банд рањошуда» меномад, ба муташан-
ниљ шудани вазъ, ба вайрон кардани муносибатњо муттањам месозад. Хусусияти 
хоси  журналистика  њамчун фаъолият ва ВАО њамчун институт зарурати 
маќоми махсуси журналистика  ва ВАО-ро  дар дохили раванди сиёсї муайян 
месозад. Инчунин, муќаррар аст, ки мањсулнокии фаъолияти  журналисти  ало-
њида, гурўњи иттилоотї дар раванди сиёсї на танњо аз вазифаи хешро бомањо-
рат иљро кардан, балки  аз њамчун ба сифати субъекти фаъолияти сиёсї ишти-
рок намудан низ вобаста аст. 

ВАО дар њар як љамъият наќши муњими иттилоотиро мебозад, яъне миёни 
журналист ва хонанда вазифаи миёнаравро иљро менамояд. Бар замми ин, дар 
раванди фаъолият ВАО миёни иттилоъдињанда ва ќабулкунанда  иртиботи 
дутарафаро ташкил медињад. Бо ибораи дигар, алоќа ба амал оварда мешавад, 
вале алоќаи шахсї ва ё бевосита  набуда,  балки иртибот бо воситаи шаклњои 
оммавии алоќа дар назар аст. Миёни журналист (коммуникатор) ва аудитория 
(реципиент) воситаи техникии алоќа мављуд аст, ки тавассути он ВАО бояд 
талаботи иттилоотии љомеаро ќонеъ гардонад. Одам њуќуќ ба њаќиќат дорад ва 
ин њуќуќ дар баробари илму санъат бо ахбори илмии матбуот, телевизион ва 
радио, бо хизматрасонии мухталифи иттилоотї таъмин карда мешавад. Онњо 
љомеаро бо ахбори фаврї таъмин месозанд. Онњо бояд ба одамон гўянд, ки 
дирўз ва имрўз чї њодиса рух дод. Мављуд набудани ахбори сањењу мўътамад 
овозањои беасос ва дар мавриди инќироз, тарсу бим бесарусомониро 
бармеангезад. Хизматчиёни ВАО, азбаски соњиби њуќуќ ва имкониятњои васеъ 
мебошанд,  бояд дар назди љомеа масъулиятро эњсос намоянд. Сўйистеъмол 
намудани озодии сухан дар аксар мамолики љањон љињати ќонун ќобили  љазо 
аст. Истифодаи ВАО дар ифшо намудани сирру асрори давлатї, даъват ба 
истифодаи зўрї, сарнагун ва ё дигаргун намудани сохтори давлатї ва љамъиятї, 
тарѓиби љанг, зўроварї ва зулм, мањалгарої ва миллатгарої ва ѓайра манъ аст. 

Инчунин истифодаи ВАО бо маќсади мудохила ба њаёти шахсии шањрвандон, 
тањдид ба нангу номуси онњо манъ аст ва аз тарафи ќонун таъќиб меёбад (3).  

Журналист дар чорчўбаи фаъолияти ВАО амал намуда, њуќуќ дорад, ки аз 
сарчашмаи гуногун иттилоъ гирад ва дар баробари ин ў бояд сањењияту 
мўътамадии иттилоъро донад, агар иттилоъ муќобили ќонун бошад, аз вай даст 
кашад, њуќуќ ва манфиатњои ќонунии шањрвандон ва ташкилотњоро эњтиром 
намояд. Барои ин ё он ќонуншиканї журналист ба љавобгарии љиної ва дигар 
љазо кашида хоњад шуд (3).  

Матбуот  ва дигар воситањои ахбори омма дар тарбияи маданияти сиёсии  
кулли аъзои љомеа масъуланд. Маданияти сиёсие, ки дар он њаќнигорї, виљдони 
пок, боварї, афзалияти арзишњои волои инсонї баръакси табаќабандї ва 
тафриќаандозї ифода ёфта бошад. 

Маданияти баланди сиёсї ин  боинсофона  ба эътибор гирифтани нуќтаи 
назари муќобили сиёсї,  роњ надодан ба усулњои ношояму низоангези њалли 
масоил ва ѓайра  ба њисоб меравад. ВАО афкори љомеаро ташаккул ва ифода 
намуда,  аз як тараф таљриба ва афкори  миллионњо нафарро љамъ менамояд, аз 
дигар тараф натанњо ба шуур, балки ба рафтор, ба амали дастаљамъии одамон 
таъсир мерасонад. Режими тоталитарї афкори умумро ба назар намегирад. Дар 
љомеаи демократї идораи раванди иљтимої бидуни омўзиш ва таъсири афкори 
умум ѓайритасаввур аст, ки дар он ВАО наќши бузург дорад. Афкори умумро 
балад будан, истифодаи моњиронаи он гарави баробар  њукм рондан, бо роњи 
демократї идора кардани равандњои иљтимої мањсуб меёбад. 

ВАО наќши сиёсї, роњбарикунандаи хешро дар системаи сиёсии љомеа, 
инчунин, бо роњњои музокирот, ёрию мадад, танќид ва мањкум кардани барно-
мањои гуногуни сиёсї, ѓояњо ва пешнињоди шахсони алоњида, ташкилотњои  
љамъиятї,  њизбњои сиёсї, фраксияњо ва ѓайраро иљро менамоянд. Масалан,  ра-
ванди ташаккул ва демократисозии љомеаи муосири Доѓистонро воситањои ах-
бори омма хеле тезонид. Садњо, њазорњо њуљљатњо, арзњо, барномањои сиёсї, 
ќонунњо дар сањифањои матбуот, радио ва телевизион мавриди музокироти тезу 
шиддатнок  ќарор гирифтанд.  

Самтњои асосии фаъолияти сиёсиву љамъиятии воситањои ахбори омма 
дар  мавриди суботи љомеа, ба низом даровардани муносибатњои љамъиятї 
кадомњо бояд бошад? 

- ќонеъ намудани шавќу раѓбати иттилоотии љомеа; 
- таъмини озодии баён; 
- тањќиќ ва ташаккули афкори умум; 
- ташкили музокирот, бањс дар атрофи масоили муњими њаёти љомеа; 
- тарафдори танќиди барнома ва фаъолияти давлат, њизбњо, ташкилотњои 

љамъиятї, сарварони алоњида; 
- тарбияи маданияти сиёсї, ахлоќ ва дигар хусусиятњои шањрвандон; 
Дар марњалаи муосири пешрафти  илмї-техникї ВАО низ рушд кард, ки 

дар натиља дар олам вазъу фазои  нави иттилоотї ба вуљуд омад. Дар натиљаи 
тараќќиёти воситањои алоќаи замонавї, рушди иртиботи байналхалќї имрўзњо 
ягон ќувва раванди иттилоотиро инњисор карда наметавонад. «Эъломияи уму-
мии њуќуќи башар» ва дигар шартномањои байналхалќї, пањншавии боэъ-

тимоди иттилоотро кафолат медињанд, ки тамоми халќњои љањонро ба њам 
наздик месозанд.  

Дар ин шароит муносибати сиёсат ва журналистика ба таври куллї таѓйир 
ёфт. Ба љои воситањои ахбори оммаи сиёсии тобеъ ва зери назорати адми-
нистративї-бюрократї ќарорёфта, матбуот, радио ва теливизиони хоси љомеаи 
демократї зуњур меёбад, ки дар бунёди он арзишњои умумиинсонї, ба мисли 
ростќавливу хаќиќатгўї, эњтироми аќидањои гуногун, гарави озодандешї ва 
виљдон љойгузин аст. 

Дар натиљаи дигаргун гаштани фазои иттилоотї ба аќидаи олими 
канадагї М.Макмоэн, имрўз љањон ба дењаи калон шабењ дорад, ки дар он љо 
њама чиз маълум аст. Њодиса,  воќеае,  ки дар дуртарин нуќтаи сайёра рух 
медињад, дар як лањза ба тамоми мамолики тараќќикарда пањн мегардад. 
Телевизион,  алоќаи спутникї масофа ва сарњадро бемамоният убур мекунад. 
Кўшиши роњбарони мамолики соњиби режими тоталитарї дар манъ кардани  
иттилоот  сањнаи љанги Дон Кихотро бо осиёњои шамолї ба ёд меорад.  

Дар замони муосир рушди ВАО дар љањон бо кадом нишондодњо муайян 
карда мешавад? Њоло дар љањон зиёда аз 8 њазор рўзномањо бо тиражи ним 
миллиард њар рўз нашр мешаванд. Зиёда аз 20 њазор радиостансия дар 133 
мамолики дунё фаъолият мебарад. Мутобиќи меъёри муайянкардаи ЮНЕСКО 
дар њар як мамлакати мутараќќї теъдоди њадди аќали сарчашмаи иттилоотї 
барои њар як њазор нафари ањолї бояд 100-то рўзнома, 100-то радио,100-то 
телевизион рост ояд. 

Ба ин чањорчўба 25 мамлакати Аврупо, 4 мамлакати Америкаи Шимолї 
ва Љанубї  ва дар Осиё Япония мувофиќ аст. Зикр намудан љолиб аст, ки дар 
мамлакатњои Осиё, Африко ва Америкаи Лотинии истиќлолият бадастоварда 
теъдоди ВАО хеле кам аст. Масалан, 9 мамлакати ќитъаи Америка умуман 
рўзномаи хешро надорад. Дар аксари мамлакатњои ќитъаи Африко сиёсати 
миллии рушди воситањои ахбори омма мављуд нест. 

Њамин тариќ, ВАО љузъи муњими таркибии системаи сиёсии љомеаи 
муосир ба њисоб рафта, моњият, хусусият ва вазифањои он, дар аксар њолат 
вобаста аз сохтори сиёсї-иљтимоии љомеа муайян хоњад шуд. Дар љомеаи 
тоталитарї матбуот, радио, телевизион њамчун љузъи људонопазир ба системаи 
фармонравої хизмат мекунад. Дар табиати ќавии элитаи њукмрон, бюрокра-
тияи њизбї  ВАО вазифаи аввалиндараљаи хешро  (таъмин кардани ањолї бо 
ахборот) фаромўш намуда, ба ташвиќоту тарѓиби ѓояву муќаррароти муайян-
шуда мепардозад ва на њамеша ба ташкил ва  ба амал татбиќ шудани  наќшаву 
тадбир ва ташаббусњои зарурї  мусоидат менамояд. 

Тањлили ретроспективї. Барои дарку бањо додани наќши нави системаи 
ВАО дар њаёти сиёсии муосири Тољикистон ба таърихи ташаккул ва инкишофи  
матбуот ва дигар воситањо, коммуникатсияи оммавии давраи баъдиоктябрї рў 
меорем. Дар давлати тоталитарї аз як тараф, ВАО ќурбони режими тоталитарї 
гашта, тамоми сифатњои мусбии минбари озод ва дигар воситањои иттилоотии 
ањолиро аз  даст медињанд. Аз дигар сўй худи ВАО аслиња ё худ воситаи режими 
тоталитарї шуда  мемонад. Ба аќидаи аксар олимон хусусияти хоси ин режим  
манфиатбахш ва пурмањсул истифода бурдани ВАО мебошад. Сухани режими 

фармонравої бе дурўѓ ѓайриимкон буд. Ин дурўѓро ВАО меофарад. Ба аќидае 
дурўѓи тоталї аз террори тоталї хавфноктар буд, чунки вай паси дурўѓ пинњон 
буд ва вонамуд мекард, ки хуб аст ва  њатто мутафаккирон  ва нависандагонро 
ба иштибоњ мебурд. 

Чи тавре, ки таърих гувоњ аст, дар Декрет оиди матбуоти В.И. Ленин 
имзокарда  (27.10.1917)  ќайд шуда буд, ки азбаски  њокимияти нав акнун ба по 
рост шуда  истодааст, ба дасти буржуазия додани матбуот ѓайриимкон буда, 
дар ин вазъият аз бомба њам хавфноктар мешавад. Мутобиќи ин Декрет 
маќомоти матбуоте, ки ба зидди њокимияти нав ба муборизаи рўирост даъват 
менамуданд, бо њаракатњои иѓвоангезона ба љинояте њидоят мекарданд, бояд 
баста мешуд. Зикр шуда буд, ки ин фармони муваќќатї буда, бо баробари 
мўътадил гаштани вазъи љамъиятї ислоњ хоњад шуд (4, 110). Дар раванди 
тадриљан мустањкам шудани мавќеи ВАО  нуќтаи назари нодуруст маънидод 
шудаи В.И.Ленин оиди бечунучаро зери назорати њизби тобеъ ќарор гирифтани 
матбуот наќши худро бозид. Дар њамон шароити воќеї В.И.Ленин, ки нав аз 
пинњонкорї баромада буд, чунин мењисобад, ки бояд матбуот љузъи 
људонопазири њизб бошад. Мутаассифона, матбуот хамчун воситаи ташкили 
њизб ва ба даст овардани њокимият њисобида мешуд.  ВАО дар њамин мавќеи 
худ 70 сол боќї монд. 

Дар охири солњои 20-ум дар Тољикистон  журналистикаи тоталитарї сохта 
шуд. Дигаргунињои кўтоњмуддат дар солњои 50-60 дар системаи ВАО бисёр  
таѓйиротњо ворид сохт. Фаъолияти рўзномањо, маљаллањо, радио ва телевизион 
љонноку рангин шуданд. Вале њамон тобеи марказ, тобеи як њизб боќї монданд. 

Ба воситањои ахбори оммаи давраи  шахсиятпарастї ва солњои минбаъда  
чунин хусусиятњо, ба мисли сиёсати бадбинона, ташвиќу тарѓиби нуќтаи назари 
ягона, сиёсати  људохоњона, ба њама талќин намудани  ягона таълимоти дуруст, 
дурўѓ ва нимдурўѓ, љой надоштани бањс, танќид, ахбори кўњнашуда ва ѓайра 
њарактернок буд. Вале дар ин шароити номусоид дар сањифањои рўзнома ва 
маљаллањо, радио ва телевизион баромадњои љасурона ба назар мерасид, ки 
афкори љомеаро таѓйир медод. Адабиёт ва ВАО љомеаро ба дигаргунињо омода 
месохт. Дар миёнаи солњои 80-ум ибораи «озодии баён» пайдо шуд. 

Озодии баён ин њуќуќи донистани њама чизе, ки дар мамлакат ва љањон 
содир мегардид, ин њуќуќи њаќиќатро натарсида шунидан ва гуфтан мањсуб 
меёбад. Ба  озодии баён, ба озодандешии  сиёсї (плюрализм) муддати дароз, 
њатто имрўз низ мамоният кардан мехоњанд. 

Савол ба миён меояд: њоким кист, кадом фикр ба мамлакату халќ муфид 
асту, кадоме не? Одамоне пайдо мешаванд, ки дар амал ба озодии баён монеъ 
мешаванд. Баъзе  консервативњо афкори либералистиро рад менамоянд. Бале, 
чорчўбаи озодии баён бояд њад дошта бошад. Талаби ин меъёр њаќиќатнигорї, 
сањењияту асоснокии ахбор  аз рўи виљдон, аз рўи  ќонун аст. 

Дар замони муосир дар ЉТ ба нашри рўзномаву маљалла на танњо ташки-
лотњои давлатї, балки њизбњои гуногун ва ташкилотњои љамъиятї, коопера-
тивњо, љамъиятњои динї ва эљодї ва шахсони алоњида њуќуќ пайдо кардаанд. Ба 
пастии маданияти сиёсї, ба мањорати касбї нигоњ накарда, ВАО фаъолияти 

сиёсиро љоннок намуд, такондињандаи ѓояњо ва назари нав гардид ва тасавву-
роти кўњнаро инкор кард.   

Наќши ВАО дар эњёи миллии Тољикистон, дар бедор кардани њиссиёти 
таърихнигории одамон, танќиди диктатураи сахт, бедор кардани расму оинњо 
ифодаи худро ёфта истодааст. Сохтори нави ВАО ташаккул меёбад. Нашрияњои 
ѓайрирасмиву ѓайрилегалии самтњои гуногуни сиёсидошта пурра расмї шуданд. 
Яке аз хусусияти муњими воситањои ахбори оммаи муосир ин иштироки фаъоли 
онњо дар эњёи миллї мањсуб ёфта, афзуншавии мавод дар атрофи ин мавзўъ дар 
сањифањои рўзномаву маљалла, радио, телевизион, бањсњо дар атрофи таърихи 
ниёгон, муносибатњои байналхалќї, масъалањои истиќлолият ва ѓайра, аз 
мухторияту истиќлолияти ВАО шањодат медињад. 

Дар  ЉТ аллакай Ќонун «Дар бораи матбуот ва дигар воситањои ахбори 
оммавї» ќабул шудааст. Њамчунин Иттифоќи  журналистони Тољикистон низ 
амал мекунад. Дар шароити нав муносибатњои системаи сиёсї, њаёти сиёсии 
љомеа ва журналистика мураккаб мегардад. Агар дар режими тоталитарї 
тобеияти ќатъии журналист ба сиёсат тањти унвони  «журналист - як намуди 
фаъолияти сиёсї», «журналист давоми аппарати њизбї, ёрдамчии њизб» ва ѓайра 
ном бурда мешуд, имрўз муносибат дар чорчўбаи њамкории доимию  баробар 
сурат мегирад. Вале дар аксар њолат муаллифон бо суханони ќабењ симои 
душманро меофаранд ва аз сиёсат ба њаќорат мегузаранд. Дуруст аст, ки 
љамъияти демократї бидуни муборизањои сиёсї тасаввурнопазир аст. Сохтани 
љомеаи навбунёд дар заминаи ахлоќи њамида, муносибатњои инсондўстона, 
виљдони поку адолатпеша раванди дурударозу мураккаб буда, дар он наќши 
ВАО хеле бузург аст. Махсусан бояд зикр кард, ки ВАО дар ташаккул ва ба 
амал татбиќ намудани сиёсати хориљии давлатї фаъолона иштирок менамояд. 

Соли 2013 ба нашри аввалин шумораи нахустин рўзномаи тољикї 
«Бухорои Шариф» 101 сол пур шуд. Муњимтарин вазифаи «Бухорои Шариф» 
мусоидат кардан ба маърифатнокии мардуми тољик, баланд бардоштани шуури 
сиёсї ба њисоб мерафт. Њарчанд рўзномаи  «Бухорои Шариф» бо нашри 153 
шумора ќатъ гардида бошад њам, он барои рушди минбаъдаи  матбуоти тољик 
мусоидат кард. 

Рўзномањои «Самарќанд» ва «Оина» (1913-1915) низ аз фаъолияти сиёсї 
дур набуданд. Онњо дар сањифањои худ љоњилию фанатизм, фиребу судхўриро 
зери тозиёнаи танќид мегирифтанд ва ѓояи ислоњоти њаёти мустамликавии 
Туркистонро талќин мекарданд (5, 38-39). 

Вобаста аз фазои сиёсї буржуазияи мањаллї бо истифода аз нашрияњои 
љадидияи «Бухорои Шариф», «Тўрон», «Садои Туркистон», « Оина» ва ѓ., 
нисбати Русияи подшоњї хушомад мезад, онро њамчун минбари найранги сиёсї 
(манипулятсия) истифода мебурд (5, 48). 

Бо дигаргун шудани режими сиёсї моњият ва вазифаи ВАО таѓйир меёбад. 
Калидвожањо: воситањои ахбори омма, матбуот, тасарруфи фарњангї, раќобати 

иттилоотї, режими сиёсї, фазои иттилоотї, фаъолияти сиёсии воситањои 
ахбори омма. 

политологии ТГУПБП 
Роль средств  массовой информации Республики Таджикистан в современный 

период 
Ключевие слова:  средства  массовой информации, пресса, культурная экспансия, инфор-

мационное противостояние, политический режим, информационное пространство, 
политическая деятельность средств массовой коммуникации 

   Автор на основе сравнительного и ретроспективного анализа делает попытку 
исследовать незаменимую роль средств массовой информации в процессах демок-
ратизации общества и государственной службы, обеспечении общественного контроля 
над институтами государства, надлежащего уровня открытости и доступности для 
граждан инфрмации, обеспечения постоянного диалога с гражданским обществом. 
Указывая на развитие средств массовой коммуникации  Республики Таджикистан в пе-
риод независимости, автор констатирует:СМИ призваны информировать граждан о 
деятельности и позиции властей, их политике, СМИ формируют общественное мнение 
о действиях властей, мобилизуют общество на построение национального государства. 

  

Dj. K. Yakubov 

The Role of Mass Media in Tajikistan Republic of the Transitive Period 
Key words: mass media, press, cultural expansion, informational opposition, political regime, 

informational space, political activities of mass media 
Proceeding from comparative and retrospective analysis,  the author  of the article makes 

an  endeavour to explore the indispensable  role of mass  media in the  processes of 
democratization of society  and state  service, provision of social control  over statal institutes, 
proper  level of openness and  availability of formation for citizens, insurance of a constant 
dialogue with the  civic  society. Pointing to the  development of mass media  in the Republic of 
Tajikistan in the  period of  independence the author asserts: MM are  bound to inform citizens 
about the activities of the  authorities and their position and policy. MM inform public opinion 
about the actions of the  power, they mobilize the society for the  building of the national state.


